
Bonvenon!

Hungario, lando en Karpat-baseno, ampleksa je 93 mil km?2, kun
pli ol 10 milionoj da logantoj bonvenigas c¢iujn amikojn vizitan-
tojn de §iaj por turistoj éiam karmemoraj regionoj. Dum Esperanto-
Semajnoj en julio mi montros al la Etropa esperantistaro kulturajn
valorojn de nia popolo, kiu komence kiel fremda, finno-ugra eklogis
sur teritorio de la fekunda Karpat-baseno, kaj dum jarcentoj akiris
por st lokon kaj renomon inter la hindo-eturopaj popoloj de Mezetiropo.
Cirkatiata de fremdlingvaj popoloj kaj spite al invado de mongoloj,
turkoj, poste sub la jugo de Habsburgoj ni konservis nian lingvan
kulturon. Por éi popolo en konstanta konekso kun la fremdlingvaj
najbaroj la ideo de komuna lingvo ¢iam estis simpatia sen rezigno
pri lingva kaj kultura sendependeco. Tial akceptis Joje kaj gastame
ne nur la hungara esperantistaro, sed la tuta hungara popolo la
alvenintajn kvar-kvin mil esperantistojn el la tuta mondo, kiuj venis
al Budapesto denove prezenti dum la 51-a ,,Granda” Universala
Kongreso al la mondo la vivkapablecon de la internacia esperantista
movado, kaj samtempe pruvi al la ,dubantoj”, ke Esperanto estas
lingvo vivanta, uzebla kaj por kongresi pri gravaj temoj, kaj por
sciencaj diskutoj de fakuloj diversnaciaj, eé estas taiiga esprimi sen-
tojn-pensojn plej profundajn, havas vivan, riéan internacian lite-
raturon. Fiere ni citas el UEA-raporto en ,Esperanto” pri la Tria
Internacia Arta Festivalo: ,,Gia rica enhavo plu levis la kulturan
nivelon de la Universalaj Kongresoj kaj la prestigon de Internacia
Lingvo.” ,La momo Budapest delonge portas por Esperanto tute
apartan signifon. Gi ja estas la centro de tiu literatura skolo, kiu
post Zamenhof kaj Grabowski plej multon kontribuis al la maturigo
de Esperanto.”

Kion pli post tiaj antaiisignoj? Cu Esperanto-Semajnoj en Hunga-
rio same havos por la partoprenintoj belajn rememorojn?

Ni esperas. La X-a jubilea sesio de Somera Esperanto-Universi-
tato en Gyula de la 9-a §is la 15-a de julio krom la variaj amuzeble-
coj, refre§igaj ripozoj kaj ekskursoj certigos prelegojn fare de emi-
nentaj fakuloj.

Cu Vi konas la hungaran literaturon?

Dum la Hungara Kultur-Festivalo ni prezentos al la partoprenan-
toj perlojn de hungara literaturo. Verkojn de hungaraj verkistoj
kaj poetoj certe Vi jam konas el numeroj de Hungara Vivo. Por
refredigi Viajn konojn certe Vi trarigardis ilin, kaj estos §oje pli
profunde konatigi kun la verkoj de ekiatitaj reprezentantoj de hun-
gara literaturo. Ni zorgos ankai pri la amikoj de muziko. En la
prezento de eminentaj orkestroj kaj muzikartistoj Vi atidos éi tie
verkojn de Liszt, Barték, Koddly ktp. certe Satataj ankai de vi. Ni
ne forgesis ankat pri la amikoj de belarto kaj de naturo. Specialaj
ekskursoj al muzeoj, ekspozicioj kaj artmonumentoj garantios la
pliri¢igon de Viaj konoj.

Ekskursoj al Danub-kurbigo, Balatono kaj provinco, krom la 5-a
Internacia Renkontigo de Naturamikoj en Abaliget, certigos eble-
con spiri freSan aeron en la plej belaj regionoj de nia lando.

Fartu bone ée ni, kaj ne forgesu pri la produktoj de hungaraj
kuir-arto kaj vinber-kulturo.

Hungara Esperanto-Asocio



PRAKTIKAJ INFORMOQOJ]

Hungara monsistemo: 1 Forinto
=100 fileroj.

Ekzistas moneroj de 10, 20, 50 fi-
leroj kaj de 1, 2, 5, 10 forintoj. Mon-
biletoj uzataj estas de 10, 20, 50, 100
kaj 500 forintoj. MonS8angejo de
IBUSZ funkcias ¢iutage ée la stacido-
moj kaj en grandaj hoteloj; nur dum
labortagoj dise en la urbo ée la filioj
de MNB (Hungara Nacia Banko) kaj
OTP (Tutlanda Sparkasa Banko);
fine en diversaj Fremdultrafikaj
Entreprenoj.

VETURADO EN BUDAPESTO

En Budapes$to oni povas veturi per
autobusoj, akvobusoj, trolebusoj, tra-
moj, dentrela tramo al Szabadsag-
hegy (monto), substrata tramo kaj
subtera tramo — METRO — kaj per
antaturbaj fervojoj. La surstrataj
kaj dentrelaj tramvagonoj estas fla-
vaj, la trolebusoj estas rugaj, la
enurbaj atutobusoj estas bluaj, akvo-
busoj estas blankaj kaj la vagonoj
de METRO kaj la antaturbaj fervo-
joj estas verdaj.

VETURTRAFIKOJ, HALTEJOJ,
TAKSIOJ

Oni povas aceti liniobileton flavan
kontrati 1,— forinto, kaj bluan kon-
trau 1,50 forintoj, en tabakvendejoj
surstrate kaj ée la finhaltejoj de la
veturiloj. La flava estas valida por
surstrataj, substrataj tramoj Kkaj
trolebusoj, la blua por autobusoj.
En ¢iuj éi ekzistas trapika masino,
oni enmetas la bileton, kaj farigas
truon por gin validigi. Per &i oni po-
vas veturi unufoje per la sama ve-
turilo en la sama direkto. Por
METRO oni devas enSovi 1 forinton
en fotoéelan aparaton, tiam gi per-
mesas liberan vojon por la atingo de
la moviganta S§tuparo. La akvobu-
soj, dentrada tramo, kaj antatiurbaj
fervojoj havas propran gi¢eton por
bilet-acéeto.

Haltejoj por tramoj, trolebusoj es-
tas indikitaj per literoj M kaj MM.
La duoblaj literoj signifas, ke tie po-
vas halti 2 tramoj. Ce la haltejoj
malgrandaj blankaj tabuletoj indi-
kas la numerojn kaj finstacion de
tramoj kaj trolebusoj trafikantaj sur
tiu linio.

Autobushaltejoj estas indikitaj per
stangoj kun mallargaj longaj tabule-
toj, sur kiuj trovigas blua surskribo
,,Autébusz”.

Metrohaltejoj estas signitaj per
heligita granda litero M super la
konstruajo de la enirejo.

Taksiej estas duspecaj, unuj estas
signitaj ambatflanke per longa mal-
larga strio konsistanta el rugaj-blan-
kaj kvadratetoj. Aliaj havas sur la
unua parto de tegmento surskribon
»TAXI” kaj ambauflanke surskribon
»VOLAN".

Atente transiru ée la vojkrucigoj.

La ruga koloro de la signalilo sig-
nifas malpermeson por la transiro,
la flava koloro signifas atenton an-
tati la transiro, kaj la la verda ko-
loro liberan vojon por transiro. Se
iu policisto rimarkas malobeanton,
tiu devas pagi 50—100 forintojn, eé
eksterlandano.

POSTA TARIFO

Letero: de norma dimensio enlande
1 forinto. Letero dimensio de nenor-
ma enlande 2 forintoj. Al okcidentaj
landoj la leteroj kostas 3 forintojn,
al popoldemokratiaj landoj — es-
cepte de Rumanio — se gi estas nor-
malpeza, gi kostas 1 forinton. PoS§t-
karto sen bildo enlande kaj al Bul-
gario, Cehoslovakio, Jugoslavio, Pol-
lando, D. D. R., Sovetunio, Vjetnama
Dem. Resp. kostas 60 filerojn, al ali-
aj landoj 2 forintojn. Bildkartoj kos-
tas enlande 40 filerojn, al socialis-
maj landoj 60 filerojn, al aliaj lan-
doj 2 forintojn. Registrigo: enlande
3 forintoj, eksterlanden 4 forintoj.
AerpoStaj sendajoj: la tarifo varias
lau landoj kaj pezo de la sendajo.

TELEFONADO

Ekzistas duspecaj publikaj tele-
fonéeloj: unu funkcias per telefon-
monero ,tantus”, vi povas gin aceti
en postoficejoj, tabakvendejoj por 1
forinto, la alia funkcias nur per si-
mpla 1 forinto. Surstrate kaj en ta-
bakvendejoj estas troveblaj multe da
telefonstacioj.

Kiel telefoni?

La manipulado de la aparato es-
tas la jena: 1. Dekroéu kaj poste

metu la atdilon al la orelo. 2. Fali-
gu la telefonmoneron tra la supra
fendeto en la aparaton. 3. Post la
falo de la monero vi atidas monoto-
nan zumadon, kio signifas, ke vi po-
vas seré¢i la kontakton per la cifer-
komutilo al la dezirata telefonnu-
mero. 4. Farinte tion, vi atdas la
sonorilvokon de la alia aparato.

Se la vokita aparato guste tiam
estas okupita, éar iu alia per gi pa-
rolas, la kontaktigo ne povas okazi.
Tion signas rapide ripetigantaj mal-
longaj sonoroj. Audinte ilin, rekro-
¢u la atdilon kaj la aparato elfali-
gos malsupre la enmetitan telefon-
moneron. Post mallonga tempo bon-
volu ripeti la alvokon.

OFTAJ SURSKRIBOJ

Aruhaz — Magazeno, Nagyaruhaz
— Granda Magazeno, Kozért — Spic-
vendejo, Csemegebolt — Delikataj-
vendejo, Cipébolt — Suovendejo, Ka-
véhaz — Kafejo, Italbolt — Trinkejo,
Espresso — Kaftrinkejo, Tejcsarnok
— Laktovendejo, Borozé — Vintrin-
kejo, Sorozé — Bierejo, Onkiszolgalé
étterem — Memserva restoracio,
Gyobgyszertar — Apoteko, Ruhatar
— Vestgardejo, Virdgért — Florven-
dejo, Dohanybolt — Tabakvendejo,
Jatékbolt — Ludilvendejo, Husbolt
— Viandvendejo, WC férfiak — Ne-
cesejo por viroj, WC nék — Necese-
jo por virinoj.

GRANDAJ MAGAZENOJ

Corvin: Bp. VIIL, Blaha Lujza tér
1—2, Divatcsarnok: Bp. VI., Népkoz-
tarsasag utja 39., Lotté6 Aruhéz: Bp.
VII., Rakéezi ut 36., Otthon Aruhaz:
Bp. VII., Rékéczi ut 76., Uttordé Aru-
héaz: Bp. V., Kossuth Lajos u. 9., Kal-
vin téri Aruhéz: Bp. IX., Kalvin tér
7. Fine en ¢éiuj partoj de la éefurbo
estas troveblej Magazenoj de Cent-
rum.

POPOLARTAJVENDEJOJ

En div. distriktoj: V. Kossuth La-
jos u. 2., V., Vaci utca 14., VI, Lenin
korat 84., VII., Lenin korat 5., VII.,
Lenin kérut 38., VII.,, Rdkéezi ut 53.,
XIII., Szent Istvan korut 26.

HUNGARA vivo



RESTORACIOJ, BUFEDOJ,
SUKERAJEJOJ

Ekzistas en kvin klasoj: luksaj
(superklasaj) kaj I—IV.-klasaj. Ili
estas troveblaj en éiu distrikto de la
urbo. La plej malmultekostaj estas
la memservaj restoracioj, kie oni
povas elekti ankal dietajn manga-
jojn.

CEFSTACIDOMOJ FERVOJAJ

Keleti pu. — Orienta stacidomo,
Bp. VIII, Baross tér, Nyugati pu. —
Okcidenta stacidomo, Bp. VI.,, Marx
tér, Déli pu. — Suda stacidomo, Bp.
XII., Alkotds utca. Krom tiuj ekzis-
tas en Grand—Budapesto kelkdeko
da stacidomoj kaj fervojaj haltejoj.

AERNAVIGADO

de MALEV Hungara Aertrafika
Entrepreno, centra oficejo: Bp. V.,
Dorottya u. Flughaveno: Ferihegy.

MUZEOJ

Magyar Nemzeti Muzeum — Hun-
gara Nacia Muzeo, VIIL, Muzeum
kérat 14—16. Konstruita en neo-kla-
sika stilo; antau gi staras la monu-
mento de la granda poeto Jéanos
Arany. — Szépmivészeti Muzeum
— Belarta Muzeo, XIV., Hosok tere.
Konstruita en klasika stilo. En 8i
estas videbla unu el la plej ri¢aj be-
lart-kolektajoj de Europo. — Ipar-
miivészeti Muzeum — Metiarta Mu-
zeo, IX., Ull6i ut 33—37. Konstruita
en karakteriza hungara-secesia sti-
lo. — Néprajzi Muzeum — Etnogra-
fia Muzeo, VIII, Koényves Kalman
kortt 40. — Nemzeti Galéria — Na-
cia Galerio, V., Kossuth Lajos tér 12.
— kun la majstroverkoj de elstaraj
hungaraj pentroartistoj.

GENERALAJ SCIINDAJOJ

Ce la barbiro: razado — 2—5 fo-
rintoj plus trinkmono 1—2 forintoj;
hartondado — 4—10 forintoj plus
trinkmono 1—2 forintoj. Ce la fri-
zisto: harordigo por virinoj 12—25
forintoj plus trinkmono 2—3 forin-
toj. Pakajportisto: &ée la stacidomo
por kiu ajn pakajo senkonsidere la
pezon: 2 forintoj, por &iu plia pakajo
1,50 Ft. Supurigisto: éefe estas trovebla
&e stacidomoj: 3—5 forintoj. En resto-
racioj: oni donas generale — en
memserva restoracio nenion — al
la éefkelnero kiel servomonon prok-
simume 10%-ojn de la pagenda su-
mo.

Szildrd Balint

Memorigiloj pri esperantistoj en Budapesto

La gastojn de nia kulturfestivalo en julio eble interesos, ke en
malmultaj urboj de la mondo trovigas tiom da publikaj memorigi-
loj pri esperantistoj, kiel en Budapesto.

Bedaurinde pri Zamenhof kaj Esperanto — lia pseudonimo —
estas nomitaj nur stratoj periferiaj: en iamaj vilagoj, nun aparte-
nantaj al Granda Budapesto. Sed en bela loko. ¢e la Elizabeta ponto,
de post la kongreso en 1966, trovigas §tono kun surskribo Esperanto-
parko en Buda, antai Kuracbanejo Imre.

Eksterlanda esperantisto havas indan straton en la kvara kvar-
talo nomata Ujpes§t havanta nun 80 000 logantojn: li estas Valdemar
Langlet, kiu, lektoro de la sveda lingvo ée la Universitato, multe
klopodis dum la teruroj de la nazia regado, kunlabore kun la sveda
legacio, por provi savi de la gaskamero multajn homojn, kaj poste,
kunlabore kun la sveda Ruga Kruco, li helpis savi la logantaron
kontrau epidemio kaj malsato.

Belan straton, kun marmortabulo, havas en Buda la fama ver-
kisto, poeto kaj humuristo Frigyes Karinthy. De post mia nefor-
gesebla vizito ¢e li en 1918 li farigis entuziasma adepto de Eo: en
multaj siaj paroladoj, gazet-artikoloj, ankall en alparolo en la Inter-
nacia Pen-kongreso li pledis por akcepto kaj uzado de Eo. Poste li
farigis efektiva prezidanto de la Hungara E-Societo.

Ne malproksime de la Karinthy-strato havas sian straton Arpdd
Szakasits, politikisto, gvidinto de la socialdemokrata partio, jurna-
listo, verkisto kaj kelktempe ankali prezidento de la hungara po-
polrespubliko. Li mem rakontis, ke junage li entuziasme lernis Eon
¢e la junlaboristoj kaj arde atendis dum korespondado respondon
ekz-e el Japanujo. Al la MEM-konferenco okaze de la UK en Sofio
li sendis tre amikan, instigan mesagon, en la Hungara Landa Kong-
reso en 1962 1i faris la festparoladon, alvokante precipe la junulojn
por la lerno kaj uzo de Eo.

Kompreneble honorajn memorigilojn ricevis tiuj hungaraj espe-
rantistoj, kiuj sinofere agis en la komunista partio, tiutempe nelega,
kaj en la antifaSisma batalo: ili farigis martiroj de la popolo. Unua-
vice ni menciu la nomon de Katarina Hdmdn, konvinkiginta kaj tre
aktiva esperantistino, kiu instruadis la lingvon kaj farigis e¢ gvi-
danto de la Hungaria E-Laborista Societo. Si mortis, 53-jara, en
1936. Car §i laboris ée la Stataj Fervojoj, §ia busto estas videbla ée
la flanko de la Okcidenta Stacidomo en Budapes§to. Alia martiro
estas Gyula Kulich fervora korespondanto kun multaj landoj, inter-
esiganta pri la laboristaj vivoj kaj sortoj ¢ieaj; oni lin ekzekutis en
1944, jus antat la militfino. En 1944 estis ekzekutita ankati Gyérgy
Kilian, partopreninto de la SAT-kongreso en Leipzig, tre simpatia
kaj altintelekta junulo, gvidanto de Junkomunista Movado; lian
memoron gardas krom granda domo, iama kazerno, ankati lernejo
kaj strato.

Antal nelonge oni metis memortabulon sur la bulvardan domon,
kie iam vivis mia amiko, granda homamanto, fervora batalanto por
la popolo, por sia patrio, por infanoj, por antialkoholismo kaj natur-
amikeco: dro Rezsé Rajezi.

Antau nelonge mi legis, ke unu el la novaj Budapestaj stratoj
ricevos la nomon de Béla Vikdr, fama stenografo, eminenta kolek-
tanto de hungaraj folklor-kantoj, membro de la Hungara kaj Finna
Sciencaj Akademioj. Li tradukis en la hungaran lingvon la finnan
popolepopeon Kalevala kaj la gruzan epopeon ,La tigropelta ka-
valiro” de Rustaveli. Por éi lasta traduko li trovis gruzan esperan-
tiston kiel helpanton, 1i do lernis Eon perfekte. Li estis honorprezi-
danto de la UK en 1929, komitatana membro de la Budapesta grupo
kaj multe helpis la grupanojn en arango de literaturaj vesperoj.

Jen do memorigiloj Budapestaj pri Eo kaj esperantistoj. Ne mal-
multaj, sed ne seninde plimultigeblaj.

P. Balkédnyi

PRI LA FESTIVALAJ EKSKURSO]J

La aranganta stabo de la festi-

valo, okazonta dum 17—23 julio
1972 en Budape§to, metis en sian
programon tri ekskursojn, Kkies celo
estas montri diversajn regionojn de
nia lando, kaj prezenti kelkajn vi-
dindajojn el nia riéa nacia kultur-
trezorejo.

1. La unua ekskurso gvidos nin
norde de Budape$to tra la montaro
Pilis. La haltejoj de tiu ¢éi vojago
estas: Dobogoké—Esztergom—Viseg-
rad—Szentendre. Dobogdéké estas la
plej alta pinto (700 m.) en la monta-
ro Pilis. De sur la supro vi vidas la
majestan riveron Danubo kaj bele-
gan panoramon. Historia etoso éir-
kauSvebas vin en la urbo Esztergom.
Preskati 2000 jarojn pli frue ¢éi tie
situis romia kolonio ,,Solva Mansio”.
Sur la hodiatia Burgmonto la romia-

noj Xkonstruis Stonfortikajeton, sed
tiu detruigis dum la tempo de po-
polmigrado (4—9aj jarcentoj p. K.).
Poste la patrujkonkeraj hungaroj
okupis (896) la terenon, kaj la urbo,
ncme Esztergom, igis konstanta res-
tadejo de la regnestra kortego. En
tiu éi urbo naskigis la unua hunga-
ra rego, la Statfonda Stefano Ia (pos-
te kanonizita), kaj en tiu urbo 1li es-
tis kronita en 1001. Je la fino de la
12a jarcento Adalberto IIIa kon-
struigis (1180) novan regan palacon
sur la suda parto de Burgmonto,
giaj restajoj gis hodiali estas videb-
laj. En 1241 tragika plago trafis la
hungaran nacion. Tataraj hordoj el
oriento invadis la landon, neniigan-
te éion. Post ilia retirifo rego Adal-
berto 1Va (1206—1270) translokis
sian rezidejon al Buda, tamen Esz-

tergom ne Cesis resti la centro de la
hungara katolika eklezia vivo. En la
pasinta jarcento la sinsekvaj prima-
soj konstruigis sur la supro de la
Burgmonto imponan katedralon, kiu
estas nun la plej granda pregejo en
la lando. Gia stilo estas neoklasikis-
ma, gia interno abundas je artvalora-
joj. Apartan atenton meritas la ka-
pelo nomata lati primaso Bakéez. Gi
estas la plej bela hungarlanda re-
nesanca memorajo el la jaro 1507.

La altarbildo en la sanktejo estas
kopiajo pri bildo ,,Assunta” (Tizia-
no), gin pentris la itala M. Grigoletti
el Venecio. Pro gia enorma dimen-
sio (13x6,5 m.) gi estas en la tuta
mondo unu el la plej grandaj pen-
trajoj pretigitaj sur tolo. Aparta
¢ambrego gardas la plej riéan ekle-
zian trezorejon de la lando. Nur en
centmilionoj da dolaroj oni povas
taksi la valoron de la Kalvario no-
mata lau rego Matiaso. Tiu ¢i elsta-
ra Cefverko de la Europa juvelist-
arto estis pretigita el 7,5 kilogramoj
da pura oro, gia alteco estas 72 cen-
timetroj kaj sur gi trovigas pli ol
200 veraj perloj. La nekredeble sub-
tila prilaboro de tiu ¢éi artobjekto
latidas la mirindan artisman kreoka-
pablon de la mezepokaj juvelistmajs-
troj. Alia vidindajo de la katedralo
estas la subpregejo kun Egiptia ka-
raktero. La Kkripto estas kopiajo de
la orienta rokopregejo Karnak. La
muroj ¢i tie estas 17 metrojn dikaj.
Gasto de Esztergom ne preterlasu
viziti la Kristanan Muzeon, trove-
blan en la cefepiskopa palaco. Uni-
ka signifo de la pinakoteko, ke gi
donas sur mondnivelo koneksan si-
noptikon pri la artistaj skoloj de la
itala Trecento kaj Quattrocento.
Alia artobjekto estas la tiel noma-
ta Kristo-éerko. Gi estas hungara,
gotika lignoskulptajo el 1500, kiu sur
siaj kvar lignoradoj estis trenata de
piaj kreduloj en la procesio de la
sankta semajno.

Sed la tempo wurgas nin veturi
al Visegrad. Gi situas sur la plej
bela loko de la Danub-kurbigo. La
citadelo sur la rokoplena pinto (328

Cu vi Satas HUNGARAn VIVOn? Rekomenedu gin ankau al viaj amikoj!

m.) konstruigis por la edzino de rego
Adalberto IVa en la mezo de la 13a
jarcento, kiam oni ankorau timis pro
la eventuala ripetigo de la mongola
invado. Same en la vilago Visegrad
trovis niaj arkeologoj la ruinojn de
iama impona renesanca palaco de
la granda humanista rego Matiaso
(1440—1490).

La lasta haltejo antati nia reveno
estos la urbo Szentendre, ¢arma, pi-
toreska loko kun siaj multaj baro-
kaj dometoj kaj pregejoj. En la 18a
jarcento serboj, kroatoj, grekoj,
sudslavoj amase rifugis tien ¢i el la
Balkano pro timo de turka atako.
Jen kial vi trovas 7 ortodoksajn
pregejojn ¢éi tie, inter ili eé ortodok-
san episkopan katedralon. Cetere la
beleco de la pejzago inspiris mul-
tajn pentroartistojn. En la urbeto
funkcias delonge artista kolonio. (Pri
la urbo vidu H. V. 1965/3, 1966/4.)

2. La dua ekskurso (Budapest—Szé-

kesfehérvir—Tihany—Szdntéd—
Siéfok—Budapest) havas la ¢éefan ce-
lon prezenti la lagon Balatono kaj
gian éirkatiajon. Dumvoje ni preter-
iros la malpli grandan lagon Velen-
ce, Satatan someran ripozejon de la

budapeStanoj. Ni haltos en la urbo
Székesfehérvar, pri kiu vi trovas
apartan artikolon en la nuna nume-
ro. Simile detalajn informojn vi tro-
vas pri la lago Balatono en H. V.
1961/1, 1962/2. Ci tie nur tiom:la lago
estas 77 kilometrojn longa, meze 5
kilometrojn larga, gia bordo estas do
la plej longa strandbanejo en Euro-
po. Norde la akvo rapide profundi-
gas gis 4—5 metroj, la fundo estas
Stonhava, male — la suda parto de
la lago havas velurmolan sablan
fundon kaj vi povas promeni en la
akvo cent kaj cent metrojn internen
pro la malalta akvonivelo. Ce la
duoninsulo Tihany la lago estas la
plej mallarga (1,5 km), sed la akvo
la plej profunda (11 m.). Nepre vi-
zitinda estas sur la monteto Tihany
la kvaronjarmila baroka pregejo kaj
gia subpregejo, kiu lasta estas la
plej malnova arkitektura memorajo
en la lando (1055). En gi trovigas la
tombostono de la fondinto de la aba-
tejo, rego Andreo Ia. La internon
ornamas freskoj de eminentaj hun-
garaj pentroartistoj (K. Lotz kaj B.
Székely). La mirindaj lignoskulptajoj
estas 25-jara laboro de unu sola mo-

naho Sebastiano Stuhlhof. Cetere
Tihany kun siaj geologiaj, naturaj,
historiaj kaj arkitekturaj vidindajoj
estas en nia lando la unua proktek-
tata regiono.

Pramo transportos nin tra la lago
al la transa komunumo Szantéd, de
kie niaj attobusoj jam proprarade
atingos la urbon Sidéfok. Tie trovi-
gas la kanalo Si6, kiu kunligas la
lagon kun Danubo. Vico de la mo-
dernaj hoteloj kaj ripozdomoj sur
la 8 kma plago ebligas senzorgan
refre§igon al la hungaraj laboruloj.

3. Vizito al hungara wvilago volas
plenumi ties dezirojn, kiujn inte-
resas la vivo de la kamparanoj. La
agrikultura kooperativo vizitota es-
tas proksime al la ¢efurbo, sekve la
vojago estas mallonga kaj pli da
tempo restas por konatigi kun la
provinca vivo. Programita estas an-
kau rajdista spektaklo. Enkonduke
nur tiom...

Kaj nun, karaj gastoj, estas via vi-
co elekti inter la menciitaj progra-
moj la plej konvenan al via koro
kaj gusto.

Jozefo Madtéffy

EN TRAINOJ

EN SIPOJ

bufedo

Dum Via vojago en Hungario certigas Vian komforton

EN STACIDOMO]

restoracio, bufedo, nutraj-pavilono
litvagono, restoracivagono, bufedvagono

restoracio, bufedo

EN LONGDISTANCAJ AUTOBUSOJ

UTASELLATO

Favorpreze certigas la mangigadon de turistaj grupoj la Pasagerproviza
Entrepreno. Informojn donas kaj latdezire skribitan informon sendas la Pa-
sagerproviza Entrepreno Budapest V., Veres Pdalné u. 24 Tel.: 189-900/160

ALADAR FARKAS

Li jam ne estas juna homo, naskiginta en 1909. Post la ellerno
de la altlernejo li estis membro de hungara belarta vivo,
membro de la Grupo de Socialistaj Belartistoj, li rolis en ekspo-
zicioj kun atentindaj kreajoj, li studis kaj laboris dum jaroj en
Parizo. Por siaj skulptajoj jam dufoje li ricevis Munkdcsy-
premion. Li kreis malgrand-skulpturajn seriojn pri la hispana
civitana milito, la korea milito, tamen atingis veran famon
enlande kaj eksterlande per sia Vjetnama serio, kreita en 1964,
konsistanta el 37 pecoj. Interese, ke li vojagis al Vjetnamo
nur post la kreo de sia Vjetnama serio, tamen liaj unusolaj
figuroj att plurpersonaj kompozicioj konfesas sugestive kaj kon-
vinkforte pri la justeco de la popolo batalanta por sia libereco.
Tiuj skulptajoj ne estas altaj, ne pli ol tridek-kvardek centi-
metraj, sed ilia efiko estas monumentala. Ekde 1964 oni povas
renkonti éi tiujn artejojn kaj iliajn fotojn en diversaj ga-
zetoj kaj libroj. Por la Vjetnama serio li ricevis altan §tatan ho-
norigon, li farigis Merita Artisto de Hungara Popolrespub-
liko.

Li esperantistigis en sia dudeka jaro, li redaktis sola kaj kun
aliaj esperantlingvajn jurnalojn, li estis kunlaboranto de Lite-
ratura Mondo. Ni opinias, ke la rolo de Aladdr Farkas en la
ekspozicio de Hungara Kulturfestivalo estos vera arta evento
por ¢éiu partoprenanto.

GYULA SIPOS

SUB LAMPO

Tri viroj haltis stratangule
kaj primeditis:
Cu bone estus do eterne vivi?

L’unua diris, ke ne estus bone.
En ¢iu tag’ la sama tramo venas,
kaj ¢iu jar’ estas la sama jar’,

gi kvazau kopieblus per indigo.

La dua diris: Cu eterne? Kial?
June suferas ni pro troa forto,
maljune, ¢ar la fortoj tro malmultas.

La tria, tiu nur silentis,
pensis pri tiuj, kiujn amas li,
pensis pri tiuj, kiuj amas lin,
deziris: ho, se vivus ni eterne!

LA PRAPASEO

Cu vi pri I’ prapaseo nostalgias?
Kiel la regoj vivis, ¢u vi scias?
Vivis sen akvo pura, sen elektro,

la kapon gratis pro pedik’ per sceptro.

Tr. Marton Fejes

ANNA PARDI

INTERRILATOJ

la homo estas certa pri I'vivo

certa pri I’ morto

kiam 1li estas plej certa pri I'vivo

li ne pensas pri I'morto

kiam li estas plej certa pri I’ morto
li pensas nur pri I’ vivo.

TEZO

Inter la relativec-teorioj de la amo
¢iam restas unu patrino, kiu naskas.

GYULA SIPOS poeto, verkisto naskigis en 1921 en Trans-
danubia vilago. La popola deveno, la unuaj travivajoj kaj
spertoj, kaj la influo de t. n. popolaj verkistoj klarigas, ke
lia evoluo jam komence promesis akcepton kaj jesadon de
demokratia revolucio kaj de socia progresado.

Kiel studento li partoprenas en politikaj demonstracioj,
poste en laborista movado. Post la liberigo lia politika kaj
publicista agado okupis liajn energiojn kaj la du poemarojn
de studento (1939, 1941) nur en 1954 sekvis la tria. Samjare
li estis honorigita per beletra premio ,Jozsef Attila”. Ekde
tiam li okupigas cefe pri literatura verkado. Intertempe ape-
ris de li pluaj ses poemaroj. Verkis ankat romanon; tra-
dukadas el franca lingvo. Kiel poeto li egale uzas tradiciajn
kaj modernajn formojn.

La tradukitajn poemojn ni elektis el lia poemaro ,,Erdé-
tz” — (Arbarincendio; aperis en 1965).

ISTVAN BARTA

Li estas 80-jara, naskigis en H6dmez6vdsarhely, ur-
bo gravsignifa antalie kaj nuntempe en la hungara
pentrarto. Inter la artistjamilioj estas konata ankal
la familio Barta. Istvan Barta estas pentristo, lia pli
juna fratino, Maria, estis poetvoCa pentristo, lia frato,
Lajos, vivanta eksterlande, sukcesa skulptisto. Istvan
Barta ricevis diplomon en 1912, poste li studis en Mun-
keno, Parizo, Vieno kaj ltalio. Komence li laboris lal
tradicia stilo, ankal la Hungara Nacia Galerio gardas
kelkajn belajn pentrajojn de li. En la dua duono de
sia kariero ankal li eksperimentis pri eblajoj de arta
abstrakteco, kubismo, taSismo. En la lasta jardeko i
pentras kaj desegnas kun rejreSiginta emo, moderna
stilo. En multaj siaj kreajoj li reproduktas la temon
tute moderne, tamen ni sentas la solvon ebleca kaj
simpatia.

En 1930 li renkontis Esperanton. Li lernis €e Ferenc
Sziligyi. De tiu tempo li estis kunlaboranto de Litera-
tura Mondo, kaj ilustris librojn de Kalocsay, Baghy kaj
Szilagyi. — Li vivis en Danio de 1937 gis 1940 kiel
pentristo kaj gvidanto de Esperantaj kursoj.

Niaj legantoj, kiuj havas malnovajn jarkolektojn de
Hungara Vivo, povas legi pli multe en la numeroj
1965/4 kaj 1970/4.

TAQLIBRA FRAQMENTO AMO

Kura@e ’stas verki odojn Unu hom alia, tra kiu esprimigas mia neesprimebla vivo,

se oni havas sole unu vorton . . .. .. . .
uzeblan kun kiu mi povas tusi la €ielon en terproksimo 168-centimetra,
kurage ’stas amori kun iu kun kiu mi povas kovri miajn agresivajn instinktojn kontrad

se la palpo havas sole

geografiajn gradojn

kaj ne havas profundon

kurage ’stas travivi en absurdaj situacdoj

la mondo,

kun kiu post iu ajn stratangulo mi povas ekvidi la Pacifikan

Oceanon,

ion cetere normalan. kiu organizas la disfalan tempon per tio, ke li min elser€as.

AMROMPO

Gi pasis tiel, kiel kun salutkarto

la kristnaskaj fastoj,

la etiko de la sentoj estas balono,

¢u Himalajo au pinglo §in trapikas: egale
0i krevas tuj, kaj sur tiu egale navigi
nenien ni povas

Sed la maro restas.

Tr. K. Kalocsay

ANNA PARDI estas juna poetino, kiu eksperimentante seras
sian propran vocon, sed jam §is nun montris en siaj poemoj
multon originalan, kelkon speciale sian. Ni citu de §i tie €i
ankoral kvar belajn versojn: ,nur la juneco estas komenco
kaj realigo, la cetero jam estas pli evoluinta sintezo, altgrada
ripetado kaj lanta maturigo en la senliman morton”.

(El la literaturaj programoj de Hungara Kulturfestivalo.)

